	Evrópunefnd Sjálfstæðisflokksins

- Málefnahópur um atvinnuvegi –
Svör frá Samtökum fjármálafyrirtækja

	Verkefnið

Eftir umræður vinnuhópa á vegum málefnahópsins um atvinnuvegi var ákveðið að leita eftir svörum við frekari spurningum frá hagsmunaaðilum atvinnuveganna.


	Mikilvægt er að fá fram skýra afstöðu hagsmunaðila atvinnuveganna varðandi aðra möguleika en Evruna og ESB aðild.  Vinsamlegast tilgreindu hvern af eftirtöldum kostum þú telur helst koma til greina sem grunn að framtíðastefnu Íslands í peningamálum.

	Valkostir í núverandi stöðu
	Tilgreinið einn valkost

	1. Aðild að ESB og upptaka Evru í kjölfarið

2. Einhliða upptaka Evru

3. Einhliða upptaka annars gjaldmiðils en Evru: 

a. US$

b. GBP

c. Svissneskur franki

d. NOK

e. JPY

f. Aðrir kostir?

4. Myntráð

5. Upptaka annars gjaldmiðils í samstarfi við önnur þjóðríki/seðlabanka.

6. Halda íslensku krónunni

a. Flot

b. Fastgengi

7. Önnur leið – hver?


	Aðild að ESB og upptaka Evru er trúverðugasti kosturinn. Aðrir kostir sem upp eru taldir hafa ekki til að bera þann trúverðugleika og mögulegan kerfislegan stuðning sem íslenskt atvinnulíf þarf á að halda í framtíðinni.

	Teljið þið að framtíðarhorfur ESB og framtíðarsýn ykkar greinar samræmist til lengri tíma litið? Vinsamlegast tilgreinið helstu þætti.

	Sú djúpa fjármálakreppa sem nú ríður yfir heiminn, endurspeglar mikilvægi þess fyrir fjármálamarkaði ríkja að vera hluti af stærri heild jafnt í orði sem á borði. 
Sem hluti af stærri heild mun íslenskur fjármálamarkaður verða alvöru valkostur fyrir erlend fjármálafyrirtæki, sem ætti að styðja við virka samkeppni á íslenskum fjármálamarkaði til framtíðar.



	Teljið þið að innleiðing Lissabon samkomulagsins muni hafa jákvæða áhrif eða neikvæða áhrif á grein ykkar til lengri tíma litið?

	Lissabon samkomulagið, sem grundvallast á nýsköpun og þekkingaruppbyggingu, snýr að litlu leiti beint að fjármálageiranum þótt vissulega skipti þeir þættir máli í þeirri atvinnugrein eins og öðrum. Það sem mun skipta fjármálageirann meira máli eru þættir sem snúar að sameiginlegri stjórnun peningamála og regluumgjörð fjármálastarfsemi. Í því sambandi skiptir Lamfalussy vinnan m.a. miklu máli. 



